
4.—ORZAMENTO BASE DE LICITACIÓN

a)  Orzamento: 66.550 €

b)  Base impoñible: 55.000 €

c)  21% IVE: 11.550 €

5.—DESISTIMENTO:

a)  Data do decreto: 29 de maio de 2014

6.—PÁXINA WEB DONDE FIGUREN AS INFORMACIÓNS RELATIVAS  Á CONTRATACIÓN:

www.contratosdegalicia.es

O Porriño, 6 de xuño de 2014.—O Alcalde, José Nelson Santos Argibay. 2014005357

SALCEDA DE CASELAS

A N U N c I O

APROBACIÓN DEFINITIVA  DO REGULAMENTO DO MERCADO MUNICIPAL DE ABASTOS DO
CONCELLO DE SALCEDA DE CASELAS

En data de 15 de abril de 2014, o Pleno do concello, acordou aprobar inicialmente o Regulamento
do mercado municipal de Abastos do concello de Salceda de caselas.  Ao abeiro do establecido no artigo
49 da Lei 7/85, do 2 de abril, Reguladora das Bases de Réxime Local (LBRL), someteuse o expediente a
información pública por prazo de trinta días hábiles, mediante a publicación do correspondente anuncio
no Boletín Oficial da Provincia nº 80 do 28 de abril de 2014, e máis no taboleiro de anuncios da casa do
concello, para o seu exame e presentación de reclamacións e alegacións.

Ao non terse presentado ningún tipo de reclamación ou alegación o Regulamento enténdese
definitivamente aprobado, publicándose para o seu xeral coñecemento o texto íntegro do mesmo;
entrando en vigor unha vez publicado enteiramente o seu texto no BOP e así que transcorra o prazo de
15 días hábiles ao que se refiren os artigos 70.2 e 65.2 da Lei 7/1985, de 2 de abril, reguladora das bases
de réxime local.

De conformidade co establecido nos artigos 10, 25 e 46 da Lei 29/1998, do 13 de xullo, reguladora da
Xurisdición contencioso-Administrativa, e 107.3 da Lei 30/92, do Réxime Xurídico das Administracións
Públicas e do Procedemento Administrativo común, contra o presente acordo, os interesados unicamente
poderán interpoñer directamente o recurso contencioso-administrativo ante a Sá correspondente do
Tribunal Superior de Xustiza de Galicia, no prazo de dous meses, contados a partires do día seguinte
ao da publicación deste anuncio no Boletín Oficial da Provincia.

REGULAMENTO DO MERCADO MUNICIPAL DE ABASTOS
DO CONCELLO DE SALCEDA DE CASELAS

EXPOSICIÓN DE MOTIVOS

O concello de Salceda de caselas busca mellorar tanto física como funcionalmente a Praza de
Abastos municipal coa finalidade de actualizar, modernizar e converter en accesible este mercado
municipal. O obxectivo é sacar á luz todo o potencial que pode chegar a ter como punto de venda de
produtos frescos de calidade; creando unha praza de abastos con espazos comerciais atractivos,
modernos, accesibles e cómodos co fin de incentivar o comercio deste tipo.

O mercado de Abastos do concello de Salceda de caselas conta cunha regulamentación municipal
que determina a súa organización e funcionamento pero que se fai preciso actualizar por mor da
necesaria e imprescindible dinamización do mercado de Abastos. Por este motivo aconséllase aprobar
un regulamento no que se estableza de xeito actualizado, o réxime xurídico do mercado municipal así
como a organización e funcionamento deste servizo.

En consecuencia, o concello de Salceda de caselas, en uso das potestades regulamentaria e de
autoorganización que ten atribuídas en virtude do artigo 4 da Lei 7/1985, de 2 de abril, reguladora das
Bases do Réxime Local; en exercicio das competencias conferidas polo artigo 25.2.i) da Lei 7/85 e artigo
80.2 g) da Lei 5/1997, de 22 de xullo, de Administración Local de Galicia; e de conformidade co artigo
49 da Lei 7/85, procedeu a redactar e elaborar un novo Regulamento do mercado de Abastos existente
no seu termo municipal cuio articulado se expón de seguido.

CAPÍTULO I. DISPOSICIÓNS XERAIS E OBXECTO DO REGULAMENTO

Artigo 1. O presente regulamento ten por obxecto a regulación do aproveitamento e funcionamento
do mercado municipal de Abastos do concello de Salceda de caselas así como o establecemento do seu
réxime administrativo.

Artigo 2. Os mercados son centros de abastecemento establecidos polo concello, fundamentalmente,
para a venda polo miúdo de artigos alimenticios en réxime de libre competencia, mediante a
concorrencia e multiplicidade de postos de venda, tendentes a cubrir as necesidades da poboación, e
sen prexuízo de que nel se poidan desenvolver outras actividades que satisfagan as necesidades da
mesma.

Artigo 3. O número, emprazamento e dimensión dos postos de venda e demais servizos do mercado
establécense de conformidade coas características que se conteñen nos planos respectivos aprobados
polo concello, e que se achegan como Anexo deste Regulamento.

Artigo 4. O mercado municipal ostenta a condición de servizo público, polo que o concello exercerá
a necesaria intervención administrativa, a inspección de consumo, e cantas funcións impliquen exercicio
de autoridade e sexan da súa competencia.

Artigo 5. O inmoble onde se sitúa o mercado municipal é propiedade do concello, ten a condición de
ben de dominio público afecto a un servizo público, e en base a isto é inalienable, inembargable e
imprescritible.

Artigo 6. Dentro do inmoble da Praza de Abastos existen os postos fixos e as bancadas, os cales serán
obxecto de utilización privativa a través de  concesión administrativa, e sen prexuízo de que existan
autorizacións administrativas para os supostos que contempla o artigo 27.

Artigo 7. Poderán ser titulares dos postos fixos e das bancadas as persoas naturais ou xurídicas,
españolas ou estranxeiras, que teñan capacidade de obrar e non estén incursas en algunha das
prohibicións de contratar que marca a lexislación de contratación do sector público. As persoas
xurídicas só poderán ser adxudicatarias de postos de venda si o comercio ou a actividade de servizos
está comprendida dentro dos seus fins, obxecto ou ámbito de actividade a tenor dos seus propios
estatutos ou regras fundacionais.

Artigo 8. Todos os produtos alimentarios que se introduzan no recinto da praza de abastos deberán
acreditar as suficientes garantías hixiénico-sanitarias, de acordo coa normativa legalmente aplicable.

Artigo 9. O concello non asumirá responsabilidade por danos, subtraccións, ou deterioración de
mercadorías e sucesos relacionados ou derivados da actividade, custodia ou conduta dos vendedores do
mercado.

Artigo 10. No interior da praza prohíbese a venda ambulante ou calquera outra actividade que non
sexa a propia dos postos.

Artigo 11. O concello establecerá en todo momento as normas e requisitos esixibles ós titulares dos
postos en materia de defensa dos consumidores a través da súa oficina municipal. As denuncias de todo
tipo poderán presentarse por parte dos consumidores perante a Oficina municipal de Información ao
consumidor sita na casa de cultura.

CAPÍTULO II. DAS CONCESIÓNS ADMINISTRATIVAS DOS POSTOS FIXOS   E DAS BANCADAS

Artigo 12.  A explotación dos postos fixos e das bancadas  do mercado de abastos constitúe un uso
privativo de bens de dominio público. Para o seu uso será preciso contar cunha concesión administrativa,
que se adxudicará mediante licitación pública, rexíndose pola lexislación vixente na materia e polas
disposicións específicas que, para cada caso concreto, se contemplen nos pregos de concesión que se
traten.  En ningún caso unha mesma persoa poderá ser titular de máis dun posto.

Artigo 13.   A concesión para a ocupación de postos fixos no mercado de abastos non implica
autorización para o exercicio do comercio. Este dereito haberá de adquirirse polos concesionarios
mediante o cumprimento dos requisitos previstos na normativa en vigor en cada momento, e
especificamente as apuntadas neste Regulamento.

Artigo 14. O procedemento para a concesión, comprensivo de solicitude, prazo de presentación,
requisitos, baremos, canon, prazo de resolución e todos os elementos esenciais do réxime da concesión
estableceranse nos pregos reguladores da licitación que aprobará o órgano competente.

Artigo 15. Os concesionarios estarán obrigados a satisfacer un canon, que terá carácter de taxa. 

Artigo 16. - Dado que o número de postos fixos do mercado é limitado non existirán máis concesións
administrativas que postos existentes. Na convocatoria de licitacións indicarase o tipo de produtos a
vender nos postos.   A convocatoria será obxecto de publicidade no Boletín Oficial da Provincia e na
sede electrónica do concello.

Artigo 17. Os criterios a ter en conta para a adxudicación serán, como mínimo, os seguintes:

a) A oferta económica que se realice polo aspirante a obter o posto fixo en concepto de canon de
adxudicación.

b) O capital destinado a investimentos directamente relacionados coa actividade e o grao de
amortización deste no momento da presentación da solicitude.

d) A proporción de postos existentes que vendan os mesmos produtos que pretende vender a persoa
aspirante á concesión.

e) Posuír algún distintivo de calidade emitido en materia de comercio ou actividade de servizos.

f) A experiencia demostrada na profesión que asegure a correcta execución da actividade comercial,
valorándose o desempeño da profesión en postos sitos en mercados de abastos.

g) O número de persoas que se dedicarán ao exercicio da actividade de venda neste.

h) A consideración de factores de política social como as dificultades para o acceso ao mercado
laboral dos solicitantes e o número de persoas dependentes economicamente dos solicitantes.

cando deba resolverse un empate tras o procedemento de concorrencia competitiva previsto máis
arriba resolverase por sorteo.

Artigo 18. - Ao obxecto de favorecer a libre competencia, en ningún caso, poderá ser titular de máis
dun posto unha mesma persoa.

Artigo 19. O prazo de duración da concesión administrativa será de vinte anos que se contarán a
partir do día da formalización escrita  do documento concesional, admítindose unha prórroga por un
período de 5 anos máis, contados dende a data na que foron concedidas inicialmente. As solicitudes de
prórroga serán formuladas polos titulares cunha antelación de tres meses á finalización do prazo de
vixencia da concesión.

Artigo 20. Só poderán ser concesionarios de postos as persoas físicas ou xurídicas con plena
capacidade de obrar.

Artigo 21. A explotación dos postos farase directamente polos titulares da concesión. Entenderase
que existe tal explotación directa sempre que o concesionario leve persoalmente o posto, asumindo a
dirección efectiva do negocio que no mesmo se desenvolva, sen prexuízo de que poida ter contratados a
un ou máis traballadores pola súa conta, debidamente dados de alta no réxime correspondente da
Seguridade Social.

Artigo 22. O concello poderá trasladar de posto a calquera concesionario a condición de que esta
decisión se xustifique na necesidade de realizar obras de conservación ou mellora do mercado, de
efectuar unha redistribución de espazos orientada a incrementar o rendemento comercial ou calquera
outra circunstancia análoga que redunde en beneficio da xeneralidade dos usuarios.

Devandito traslado efectuarase a un posto de características equivalentes ao posto obxecto da
concesión, e durará o tempo imprescindible que esixan as circunstancias expresadas no parágrafo
anterior.

Artigo 23. Poderanse realizar permutas de postos ou de actividade, cando ambos os titulares estean
de acordo e sexan autorizados polo concello, previo pago das taxas municipais fixadas na Ordenanza
Fiscal en vigor.

Artigo 24. A actividade comercial que se exerza en cada posto, non se poderá variar sen autorización
expresa do concello. O cambio de actividade se fose autorizado, devengará os tributos que se determinen
na Ordenanza Fiscal en vigor.

Artigo 25. Declararase caducada a concesión na que a actividade da mesma non se exerza durante
un mes. A caducidade declararase previo expediente con audiencia do interesado e o posto fixo quedará
a disposición do concello, que poderá outorgar unha nova concesión sobre este.

Artigo 26. Excepcionalmente e por causas graves plenamente xustificadas, poderase autorizar ó
titular da concesión a deixar o posto ou local sen actividade durante quince días que se poderán
prorrogar por outros quince máis por unha soa vez cando as circunstancias o aconsellen por causas de
suma gravidade.

CAPÍTULO III. DAS AUTORIZACIÓNS ADMINISTRATIVAS.

Artigo 27.

1. con carácter excepcional, o concello poderá conceder autorización administrativa directa e
temporal, para os locais que temporalmente se encontren libres mentres non se proceda á licitación dos
citados postos. Este outorgamento directo de autorización de ocupación temporal só será posible si o
número de locais baleiros é superior ao número de peticións recibidas para ocupar eses locais, sendo no
caso contrario obxecto de licitación a través da correspondente concesión administrativa.

2. A solicitude de autorización realizarase pola persoa interesada   debendo indicar os datos de
mercado, número de posto e actividade. Unha vez concedida a autorización, esta terá unha vixencia
trimestral.

3. A autorización do réxime de ocupación temporal non outorga aos seus detentadores, dereito ningún
de preferencia no concurso ou Poxa nin lles faculta ao traspaso ou outros dereitos que se confiren aos/ás
concesionarios con relación aos postos, debendo entenderse a autorización, en precario, sen dereito a
indemnización ningunha, no suposto da súa revogación e advertíndollo cunha antelación de 15 días,
sobre a base da defensa dos intereses municipais

4. No referente ás condicións de venda, terán os vendedores en réxime de ocupación temporal, os
mesmos dereitos e deberes ou obrigas dos concesionarios.

5. como obriga económica, comprométense a aboar os detentadores por anticipado, a taxa que con
carácter trimestral fixe a Ordenanza Fiscal municipal correspondente, supoñendo o non pagamento a
inmediata revogación da autorización.

6. No suposto de revogación, indicado no parágrafo 3 deste artigo, unha vez que transcorra o prazo
de quince días outorgado, unha vez coñecida a revogación, procederase a desaloxar o posto de forma
inmediata.

Artigo 28. As autorizacións administrativas serán obxecto de revogación por finalización do período
autorizado, sen perxuizo da posibilidade de renovación; e polas causas de extinción que sinala o artigo
45 do presente Regulamento.

CAPÍTULO IV. DO FUNCIONAMENTO DA PRAZA DE ABASTOS.

Artigo 29. O horario de venda ao público no mercado será de 8.00 a 14.00 horas e de 16:00 a 20:00
horas. O mercado funcionará diariamente, fóra dos domingos e días festivos.

O uso das bancadas establécese no mércores como día da semana para a venda de produtos da pesca
obtidos por produción propia dos vendedores. A devandita venda realizarase nas bancadas centrais
previamente sinaladas polo concello.

Artigo 30. No recinto haberá un Taboleiro Oficial de Anuncios, que se situará nun lugar visible, no
que se fixarán todas as disposicións de réxime interior ou de carácter xeral que afecten tanto aos
titulares de postos de venda, como ao público en xeral, quen se entenderán legalmente notificados de
tales disposicións, sen outro requisito que a súa publicación na forma descrita.

Artigo 31. Só se permitirá a descarga de produtos nos lugares sinalados ao efecto. O transporte dos
produtos até o mercado e dentro deste, realizarase nas debidas condicións hixiénicas, utilizando para
iso os vehículos e medios de transporte adecuados.

Os transportistas serán responsables dos danos que causaren con motivo do transporte e descarga
dos xéneros a eles confiados.

Artigo 32. Non se permite estender as mercadorías fóra do perímetro ou demarcación de cada posto,
nin interceptar con elas o paso das rúas, as cales deberán acharse sempre expeditas entre as frontes dos
mostradores.

As mercadorías deberán estar expostas no local, non permitíndose o contacto directo co chan.

Artigo 33. A denominación dos postos fixos estará integrada polo número do posto, o nome comercial
ou do titular do posto e a actividade que exerzan, sendo esta a que figure na concesión administrativa.

Artigo 34. Os alimentos conxelados venderanse en postos especialmente equipados con conxeladores,
procedéndose á súa venda nese estado.

Artigo 35. A distribución de postos será a establecida no Plano do mercado que se incorpora como
Anexo deste Documento. Así mesmo os/as concesionarios/as dos postos dos laterais do mercado poderán
solicita-lo uso con destino a almacén dos espazos definidos no inmoble cuxo plano tamén se xunta a
este Regulamento.

Artigo 36. O concello poderá efectuar as reformas que considere necesarias no mercado municipal,
sen que os concesionarios poidan esixir indemnización algunha pola redución de vendas motivadas por
tales reformas.

Artigo 37. Afecto ao mercado existirá un operario do concello ao que lle corresponderá vixiar o
cumprimento dentro do mercado das disposicións contidas neste Regulamento así como poñer en
coñecemento do concello cantas condutas, situación ou circunstancias afecten negativamente ao bo
funcionamento.

CAPÍTULO V. DAS ASOCIACIÓNS DE COMERCIANTES.

Artigo 38. Poderá constituírse unha asociación de comerciantes, de acordo con este regulamento, a
Lei reguladora do Dereito de Asociación e demais disposicións tanto estatais como autonómicas que
resulten aplicables.

Artigo 39. Dita asociación poderá solicitar, informar ou suxerir cantas actuacións consideren
convintes para a boa marcha do mercado e canalizarán as queixas dos comerciantes, sendo consideradas
interlocutores xunto co responsable do concello, cando por razón do funcionamento do mercado se faga
necesario o contacto entre os mesmos.

Ademais poderán levar a cabo, de conformidade co presente Regulamento, os seus Estatutos e demais
lexislación vixente e previa autorización municipal, cantas actuacións consideren oportunas,
encamiñadas á promoción do mercado municipal ou dos produtos que neles se expenden.

Igualmente, consideraranse interlocutores xunto co concello, en todo aquilo que afecte aos intereses
dos adxudicatarios, sen menoscabo de que os distintos órganos ou servizos municipais se dirixan a cada
un deles.

Así mesmo, poderán prestar a súa colaboración para que os seus asociados cumpran o presente
Regulamento, as Regulamentacións Técnico-Sanitarias correspondentes e demais lexislación aplicable.

CAPÍTULO VI. DAS TRANSMISIÓNS

SECCIÓN I. TRANSMISIÓNS INTERVIVOS

Artigo 40. Os adxudicatarios ou concesionarios poderán traspasar o posto conservando o mesmo
destino previo outorgado pola corporación; e previo pago dos dereitos tributarios correspondentes, de
acordo co seguinte procedemento: o interesado ou concesionario presentará instancia no concello
solicitando o traspaso; e anunciarse no BOP e no Taboleiro de Anuncios do mercado polo prazo de 15
días, debendo os interesados presentar no mesmo prazo unha instancia sinalando a oferta económica
polo prazo que falte para completar a concesión ou prórroga no seu caso.

Artigo 41. O traspaso dos postos e locais comerciais de venda que se concedan, será admisible sempre
que expresamente se autorice polo concello, nos supostos e co cumprimento dos requisitos que establece
o presente regulamento. En todo caso, o novo titular deberá cumprir os mesmos e idénticos requisitos
que o concesionario inicial.

SECCIÓN II. TRANSMISIÓNS MORTIS CAUSA

Artigo 42. En caso de falecemento do concesionario, a concesión transmitirase a favor de quen probe
ser o adxudicatario do posto nas correspondentes operacións particionais da herdanza daquel. En todo
caso, a adxudicación poderase verificar por comparecencia de todos os herdeiros, suficientemente
acreditada tal condición, ante o Secretario do concello. A transmisión así operada dará dereito ao novo
concesionario a explotar o posto durante o tempo que quede até o termo da concesión orixinaria, contado
dende o momento en que o transmítente comezou a explotación. Igualmente, o concesionario que adquira
tal condición por transmisión mortis causa conforme aos artigos anteriores adquirirá a antigüidade que
tivese o cedente na concesión do posto.

Artigo 43. O adxudicatario mortis causa deberá adicar o posto á venda dos mesmos artigos que vendía
o transmitente.

Artigo 44. De transmitirse mortis causa o posto proindiviso a dúas ou máis persoas, estas, no prazo
de tres meses dende o falecemento do concesionario, deberán determinar e comunicar ao concello quen,
de entre elas, o sucederá na titularidade do posto. De non facelo no indicado prazo, declararase caducada
a concesión.

CAPÍTULO VII. EXTINCIÓN DAS CONCESIÓNS E AUTORIZACIÓNS.

Artigo 45. As autorizacións e concesións de explotación dos postos nos mercados, extínguense polas
seguintes causas:

1. Termo do prazo, e no seu caso da prórroga, polo que se outorgou.

2. Renuncia expresa e por escrito do titular.

3. Revogación por causas sobrevidas de interese público, por acordo do concello, aínda antes do
termo do prazo polo que se outorgou.

4. Perda dalgunha das condicións esixidas para optar á autorización.

5. Falecemento do titular, salvo o disposto para este suposto no presente Regulamento.

6. Perda física ou xurídica do ben sobre o que fosen outorgadas.

7. Desafectación do ben de dominio público.

8. Resolución xudicial.

9. calquera outra causa incluída no Prego de condicións Económicas Administrativas que rixa na
licitación dos postos do mercado.

10. cesión do posto a un terceiro sen cumprir os requisitos prescritos neste Regulamento.

11. Permanecer pechado o posto para a venda por máis de trinta días seguidos, ou sesenta días
alternos durante un ano natural, salvo causa xustificada debidamente presentada polo titular ante o
concello e aceptada pola mesma.

Artigo 46.   A declaración da extinción da concesión requirirá a incoación de expediente
administrativo, conforme á lexislación vixente. En tanto se instrúen as dilixencias, a Alcaldía poderá
decretar, como medida de carácter cautelar, a suspensión da venda no posto de que se trate.

CAPÍTULO VIII. DO DESAFIUZAMENTO ADMINISTRATIVO.

Artigo 47. Declarada a extinción da concesión, calquera que sexa a causa, o adxudicatario deberá
desaloxar o posto no prazo de sete días dende que sexa requirido formalmente para iso. Se no referido
prazo non levase a efecto o desaloxo o concello poderá acordar o desafiuzamento en vía administrativa.

Artigo 48. chegado o momento do desaloxo, se non se efectuase voluntariamente, será levado a efecto
polo concello de Salceda de caselas, con auxilio da Policía Local, sendo de conta do desafiuzado todos
os gastos derivados da execución do desafiuzamento.

CAPÍTULO IX. DEREITOS E OBRIGAS DOS CONCESIONARIOS

Artigo 49. Os/as titulares de postos, antes de proceder á súa ocupación, veñen obrigados a presentar
no concello os seguintes documentos:

a) Alta no Imposto de Actividades Económicas.

b) Alta no réxime correspondente da Seguridade Social do persoal que vaia a exercer a venda

no posto.

c) Permiso de Residencia e Traballo por conta propia segundo a normativa vixente, en caso de non
gozar da nacionalidade española.

d) carné de manipulador de alimentos cando o tipo de artigos a expender así o requira.

e) Fotocopia do Documento Nacional de Identidade e do número de Identificación Fiscal.

f) Dúas fotografías.

g) Autorización sanitaria cando fose necesario.

h) certificado da Tesouraría municipal da inexistencia de débedas co concello.

i) Os concesionarios de postos  deberán formalizar unha póliza de seguro de responsabilidade civil,
que cubra os danos que poidan ocasionarse no propio posto, nos outros postos ou en calquera dos
elementos comúns do mercado, por accións ou omisións do propio concesionario ou das persoas que
traballen pola súa conta.

Artigo 50. Os concesionarios dos postos procederán a efectuar a súa costa as obras ou reparacións
menores ou de mantemento que fosen necesarias no recinto dos postos da súa titularidade, previo
informe favorable dos servizos técnicos municipais e licenza correspondente. Igualmente serán de conta
dos concesionarios as obras que sexan necesarias para reparar os danos que se causen por culpa ou
neglixencia súa, tanto no recinto dos postos concedidos, como no resto dos elementos do mercado.

Artigo 51. Os concesionarios de postos do mercado municipal, terán os seguintes dereitos:

a) A usar privativamente o espazo físico constitutivo do posto, nos termos e condicións que se
establezan na concesión.

b) A usar os locais, instalacións, servizos e elementos do mercado destinados ao uso xeral, nas
condicións regulamentarias.

c) A entrar no mercado con anterioridade á apertura ao público para preparar a mercadoría, dando
toda clase de facilidades para que de existir unha inspección sanitaria se leve a efecto nas mellores
condicións.

d) A instalar nos postos respectivos os elementos necesarios para o exercicio da actividade mercantil
correspondente, previa autorización da dirección do mercado.

e) A solicitar, por motivo de imposibilidade de explotar directamente o posto, que lle substitúa

a persoa que propoñan, sempre que se estea nos casos contemplados no presente Regulamento.

f) En xeral, a todos os dereitos que se deriven ao seu favor do establecido no presente Regulamento
e calquera outras disposicións que en diante se adopten pola Alcaldía, o Pleno ou a Xunta de Goberno,
dentro das súas respectivas competencias, nas materias non regulamentarias.

g) Ó uso do local destinado a sala de cámara frigorífica situada no lateral do edificio do mercado.

Artigo 52. Os concesionarios de postos do mercado de abastos, terán as seguintes obrigacións:

1. Entregar ao comprador os produtos polo prezo anunciado e o peso íntegro.

2. Estar en posesión do carné de manipulador, tanto o titular como as demais persoas que traballen
no posto. Devandito documento deberá ser mostrado, cantas veces se requira, aos funcionarios
habilitados para iso.

3. comunicar, mediante escrito, ao concello, as altas e baixas das persoas que traballen no posto,
debendo facelo no prazo de quince días a partir do seguinte ao que se produza as citadas situacións.

4. Expoñer os prezos de venda ao público de todos os xéneros que comercien, en lugar visible e de
forma clara, de maneira que poidan ser apreciados polos consumidores con total claridade.

5. manter o posto aberto ao público ininterrompidamente durante o horario de venda ao público,
salvo causa xustificada. Así mesmo, pechará diariamente o posto ao finalizar o citado horario, adoitando
cantas precaucións sexan necesarias para evitar posibles sinistros.

6. conservar os postos, así como as demais instalacións, en bo estado, coidando de que estean limpos,
libres de residuos e en perfectas condicións hixiénico-sanitarias, depositando os lixos e desperdicios
nos lugares sinalados para tal fin

7. Non arroxar lixos, caixas, desperdicios, etc., procedentes da limpeza dos postos, aos corredores ou
zonas comúns, sendo obrigatorio o traslado dos mesmos, por parte de cada usuario, ao depósito de lixos
destinado a tal fin. Devanditos residuos deberán ser depositados obrigatoriamente nos colectores
específicos para cada tipo de desperdicio.

8. Utilizar os instrumentos de pesar e medir axustados aos modelos autorizados, podendo o

concello, mediante o persoal ao seu cargo, verificar a exactitude dos mesmos.

9. Vestir correcta e aseadamente a indumentaria apropiada. A tales efectos, o concello, escoitadas as
Asociacións de comerciantes, poderá declarar de obrigado uso certas pezas de uniforme,
independentemente das esixidas na Regulamentación Técnico - Sanitaria que corresponda, durante o
horario de venda.

10. Non sacrificar nos postos do mercado os animais destinados á súa venda, nin efectuar naqueles
as operacións de desplumaxe, despellejado ou similares.

11. Non negarse á venda dos xéneros que teñan expostos para a súa comercialización.

12. Aboar o importe dos danos e prexuízos que o titular, familiares ou dependentes do mesmo,
causaren aos bens obxecto da autorización, ás instalacións ou no edificio do mercado.

13. Xustificar, cando foren requiridos, o pago dos impostos e exaccións municipais por razón do
exercicio do comercio nos postos ocupados.

14.Non colocar vultos nin caixas de produtos nos corredores fóra do horario habilitado para iso.

15. Estar en posesión do libro de follas de queixas/reclamacións, así como do cartel anunciador de
estar en posesión do mesmo, establecido na normativa de aplicación.

16. Satisfacer puntualmente as exaccións que lles corresponda aboar.

17. correr cos custos derivados da utilización do posto de venda entre os que figuran os gastos de
auga e a taxa do lixo.

18. Atender ao seu cargo os gastos de electricidade producidos polos seus usos particulares nos postos
que ocupen. Devanditos gastos haberán de atenderse mediante contadores que o concello de Salceda
de caselas instalará en cada un dos postos.

19 .Realizar pola súa conta e cargo as obras, previa solicitude ou requirimento, que o concello estime
necesarias para que os postos se encontren en todo momento en perfecto estado de conservación.

20. manter sen alterar a actividade dos postos, salvo autorización do concello.

21. Os titulares de postos do exterior, estarán obrigados a deixar o espazo nas mesmas condicións de
limpeza e conservación en que o atoparon.

Artigo 53.   O concello se reserva a facultade discrecional por razóns de interese público local,
debidamente motivadas ou por necesidades do propio servizo de ordear o traslado provisional e
transitorio dos concesionarios dun posto a outro, polo período que no propio acordo se especifique dentro
do mesmo mercado ou no seu entorno.

CAPÍTULO X. INFRACCIÓNS E SANCIÓNS

Artigo 54. Os concesionarios dos postos serán responsables das infraccións ás disposicións deste
Regulamento, que cometan eles mesmos ou outras persoas que presten servizos nos postos que teñen
adxudicados.

Artigo 55. As infraccións clasifícanse en leves, graves e moi graves.

1. consideraranse infraccións leves:

a) A falta de limpeza dos postos e da contorna.

b) A falta de aseo das persoas que realicen as tarefas de venda nos postos.

c) A falta da consideración debida aos compradores.

d) O peche non autorizado do posto, sen causa xustificada, de un a cinco días.

e) calquera infracción deste Regulamento que non estea tipificada como falta grave ou moi grave.

2. consideraranse infraccións graves:

a) A reiteración de calquera falta leve, cando non transcorrese un ano dende a imposición da anterior
sanción.

b) A desobediencia, clara e ostensible, aos requirimentos efectuados polo concello nas súas funcións
de policía e control do Servizo Público.

c) Todo incumprimento das obrigacións sanitarias e comerciais previstas na lexislación vixente e
neste Regulamento, incluídas as referidas á eliminación de residuos.

d) As ofensas, de palabra ou de obra, a calquera persoas que se achen no mercado, ben sexan público,
funcionarios ou empregados municipais.

e) As pelexas ou altercados.

f) Non ter dados de alta na Seguridade Social ao persoal empregado que atende os postos.

g) O peche dos postos por máis de cinco días e menos de quince, sen a correspondente autorización
municipal, nin causa que o xustifique.

h) A modificación da estrutura e instalacións dos postos sen autorización municipal, así como o
cambio de uso ou actividade comercial do posto sen a mesma autorización.

i) A fraude na calidade ou cantidade dos xéneros vendidos.

j) As demais infraccións de natureza e gravidade análoga para as que non proceda a súa cualificación
como falta leve ou moi grave.

3. consideraranse infraccións moi graves:

a) A reiteración de calquera falta grave cando non transcorrese un ano dende a imposición da anterior
sanción.

b) O destino do posto a almacén.

c) A cesión do posto a un terceiro sen a observancia dos requisitos esixidos ao efecto no presente
Regulamento.

d) A resistencia, coacción ou ameaza á autoridade municipal, funcionarios e empregados municipais
afectos aos mercados, no desempeño das súas funcións.

e) causar dolosa ou neglixentemente danos ao edificio, postos ou instalacións do mercado.

f) A atención dos postos por persoas distintas do titular da licenza, familiar ou empregado autorizado.

g) O peche, non xustificado e sen previa autorización municipal, do posto por máis de trinta días
consecutivos ou máis de sesenta días alternos durante un ano natural.

h) A falta de pago das taxas e canon correspondente ao posto, por máis dun ano. Ditas taxas serán
as establecidas na Ordenanza Fiscal correspondente.

Artigo 56. As sancións aplicables son:

1. Para as infraccións leves:

a) Apercibimento.

b) multa de ata cento cincuenta euros.

c) Suspensión temporal da concesión até trinta días.

2. Para as infraccións graves:

a) multa de cento cincuenta e uns euros a trescentos euros.

b) Suspensión temporal da concesión até noventa días

3. Para as infraccións moi graves:

a) Extinción da concesión e de cantos dereitos puidesen derivar da mesma.

b) multa de trescentos un euros a seiscentos euros.

Artigo 57. corresponde a imposición das sancións ao Alcalde, previa tramitación, conforme á
lexislación vixente, do correspondente expediente administrativo, quen poderá delegar esta competencia
no concelleiro delegado que proceda.

En canto ó procedemento sancionador, será de aplicación, en efecto doutro procedemento específico,
o establecido no Real Decreto 1398/1997, do 4 de agosto, de Procedemento para o Exercicio da Potestade
Sancionadora.

DISPOSICIÓN ADICIONAL

Para o non previsto neste Regulamento estarase ó regulado na lexislación e disposicións de carácter
xeral aplicables.

DISPOSICIÓN DERROGATORIA

A promulgación e aprobación polo concello de Salceda de caselas do presente Regulamento,
implicará a derrogación da Ordenanza Reguladora da Praza de Abastos do concello de Salceda de
caselas (BOP de Pontevedra nº 2 de 03/01/2007) e demais disposicións contidas en Regulamentos ou
acordos municipais que se opoñan ao disposto no presente Regulamento.

DISPOSICIÓN FINAL. ENTRADA EN VIGOR.

A presente Ordenanza publicarase no Boletín Oficial da Provincia e non entrará en vigor ata que se
publicase completamente o seu texto e transcorrese o prazo previsto no artigo 65.2 da Lei Reguladora
das Bases de Réxime Local.

Salceda de caselas, 10 de xuño de 2014.—O Alcalde, marcos David Besada Pérez. 2014005398

e e e

SALVATERRA DE MIÑO

A N U N c I O

O Pleno da corporación, na sesión celebrada o día once de xuño de dous mil catorce, aprobou con
carácter provisional o Expediente de modificación de crédito nº 05/14: crédito extraordinario financiado
con baixas por anulación, por importe de douscentos trinta e tres mil setecentos cincuenta e cinco euros
con setenta e tres céntimos (233.755,73 euros).

De conformidade co disposto nos artigos 169 e 177.2 do R.D.L. 2/2004, Texto Refundido da Lei
reguladora das Facendas Locais, artigos 20.1 e 38.2 do R.D. 500/90, de 20 de abril, o devandito expediente
exponse ó público durante un prazo de quince días hábiles, contados a partires do seguinte á data de
inserción do presente anuncio no Boletín Oficial da Provincia. Durante este prazo os interesados poderán
examina-lo expediente e presentar reclamacións ante o Pleno, segundo establece o artigo 169 do citado
R.D.L. 2/2004.

As modificacións de crédito consideraranse definitivamente aprobadas se no periodo de exposición
ó público non se presentan reclamacións. No caso contrario, o Pleno disporá dun mes para resolvelas,
que se contará a partires do día seguinte á finalización do prazo de exposición.

En Salvaterra de miño, a 11 de xuño de 2014.—O Alcalde, D. Arturo Grandal Vaqueiro. 2014005392

e e e

SILLEDA

A N U N c I O

Transcurrido o prazo de trinta días hábiles dende a publicación no B.O. da Provincia nº 27 de data
10 de febreiro de 2014 do anuncio relativo a aprobación inicial do “Regulamento de Participación cidadá
do concello de Silleda”, sen que contra o mesmo se viñeran a producir ningunha reclamación ou
suxestión, elévase tal aprobación inicial a definitiva, e publícase o seu texto íntegro, quedando redactado
do seguinte xeito:

REGULAMENTO DE PARTICIPACIÓN CIDADÁ DO CONCELLO DE SILLEDA

PREÁMBULO

O dereito da persoa a intervir no proceso de toma de decisións no ámbito local, a participación cidadá,
constitúe parte inseparábel da sociedade democrática.

A Declaración universal de Dereitos Humanos, o Pacto Internacional de Dereitos civís e Políticos,
así como diversas recomendacións do consello de Europa, configuran, entre outros textos, o marco
xurídico internacional no que descansa a participación. Así mesmo, no marco estatal a constitución
española de 1978 dá carta de natureza á participación cidadá.

